
Le Labirynth de Fortune. Premiere Partie

Maleur

Prefix par moy furent jours de douleurs

A tous ces huit princes et empereurs

Valerius fut serf, Carus occis

De la tempeste, et tous les autres six

Mis & mort dure apreés grandes clameurs
Bon eur

En quel honneur sont Diocletiam

Et Constantin le jeune Julian

Lesquelz je feiz empereurs des Romains

Valens aussi qui ont eu sur humains

Treshault povoir, et aussi Gracian
Maleur

Ce Gracian fut mis a mort a2 Lyon

Et Julian occis comme ung lyon

On fist brusler Valens en une loge

Et on couppa a Constantin la gorge

L’autre eut poison dessoubz son palyon
Bon eur

Si je voulois les empereurs compter

Que feiz jadis et leurs faiz racompter

N’en auroys fin de toute la sepmaine

Quoy qu’il en soit la puissance romaine

J’ay tousjours faict & hault honneur monter
Maleur.

Monter treshault avez faict plusieurs hommes.

Que j’ay renduz ne aians vaillans deux pommes.

Dont ne saurois dire la quantité

Aussi ay mis la romaine cité

Souvant au bas portant grans faix et sommes
Bon eur

L’honneur romain et son doubté povoir

J’ay augmenté et tousjours faict valoir

Par unze cens et soixante quatre ans

Durant lesquelz furent bien prosperans

Tous les Romains sans aucun desespoir
Maleur

En desespoir et soubz trespiteux faiz

Les mis deux foiz savoir est quant desfaiz

Je les laissay que Gauloys Romme prindrent

Une autresfoiz quant les Gotz y survindrent

L’an quattre cens douze apres leurs haulx faiz

De I’eur et maleur des Gotz

Chappitre xiii

Bon eur

Je colloquay les Gotz a grans honneurs

Quant je les feiz vaincre les empereurs

Et conquerir sur la terre romaine

Tout Italie et la Gaule aquitaine

Dont par long temps ilz ont esté seigneurs
Maleur

Tresgrans seigneurs furent en ces pays

Par bien cent ans ou furent envahiz

Valerianus
Claudius
Gallus

Re. Volateria. commen.urba. .xxiiii
[L.23]

Constantinus posterior
Julianus
Valens Gracianus

Re. Volateria. commen.urba. 1.xxiii

Pau. Oro. per totum.

Le temps de la prosperité romaine

Rome deux foix destruicte.
Pau. Orosius. li. ii ¢. xvii et li. vii c.
xxviii [2, 19 et 7, 23]

Goti
Pau. Oro. vii per totum.

Greg. turon. in chro. li. ii ¢. xxxvii

